
Os arquivos municipais (1)

O dia cinco de outubro de 1835, na capela das casas con-
sistoriais de Ourense, don Juan Andrade Yafiez, derra-
deiro corrixidor da cidade, recibia xuramento do
primeiro alcalde-presidente do Concello, don José
M2, Montenegro, marqués de Leis, asi como do resto
da nova corporacion municipal nomeada polo gober-
nador civil da provincia. Pouco despois era creada a
Deputacion Provincial e o marqués de Leis deixaba
a alcaldia para ocupar a presidencia desta institucion.

Co xuramento da nova corporacion dabase cumpri-
mento ao Real Decreto de 23 de xullo de 1835 que pufia
fin aos vellos 6rganos do goberno local do Antigo
Réxime e ordenaba a constitucion de novos concellos
segundo os criterios uniformadores e centralistas ins-
pirados polo liberalismo politico. Para o poder local
supufia o fin dunha era con raices na ldade Media e o
nacemento doutra na que a articulacién territorial do
Estado se organizaria a partir de municipios e provin-
cias. Esta nova forma de ordenar o territorio teria re-
flexo nos seus correspondentes 6rganos politicos: con-
cellos e deputacidéns provinciais.

O xuramento quedou rexistrado no libro de acor-
dos de 1835, ao igual que se facia desde a baixa Idade
Media con todos os actos da corporacion. Estes libros,
que tamén recibiron o nome de libros de actas, de
rexemento ou de cabido, constitlen a serie documen-
tal mais importante dun arquivo municipal e repre-
sentan, mellor que ningunha outra serie, a continui-
dade institucional da Administracion local dende a
Idade Media, malia todas as transformacions sufridas
polos municipios dende enton.

O libro de acordos mais antigo do Concello de Ourense
data de 1432. A pesar dos cambios experimentados por
esta tipoloxia documental dende aquela data, pode di-
cirse que é continuada polos actuais libros de actas mu-
nicipais. Teriamos, polo tanto, unha longa serie con
580 anos, unha das mais antigas e completas da Penin-
sula Ibérica. Dende a Idade Moderna as actas
presentan unha estrutura interna que se vai manter
ata a actuali-dade: data e lugar de celebracién da
sesion, nome dos asistentes, asuntos tratados e sinatura
dos asistentes, entre elas a do escriban (secretario
municipal desde o século XIX) que da fe publica da
autenticidade do con-tido de cada acta.

Todos os asuntos e protagonistas da vida da cidade

aparecen nos libros de actas municipais: a economia
urbana, a fiscalidade, os distintos grupos sociais, a
evolucion demogréfica, as obras que van definindo o
trazado urbano, e un longo etcétera. Son, en definitiva,
unha fonte imprescindible para reconstruir a historia
local. Por iso, a mediados do século XX, o Concello de
Ourense considerou oportuno depositalos, xunto coa
restante documentacion histérica, no Arquivo Histé-
rico Provincial co fin de facilitar o acceso dos investi-
gadores e dos cidadans en xeral a un dos fondos muni-
cipais mais interesantes da Peninsula Ibérica.

1835, outubro, 5. Ourense

Acta da xura da nova corporaciéon municipal de 1835.
Libro de acordos do Concello de Ourense de 1835
Papel, escritura humanistica; castelan; 205 x 310 mm.
AHPOu, Concello de Ourense, Libro 151, fol 56 r.



Breve historia dos concellos

Entre 1833 e 1835 0 Reino de Espafia reorganizouse
territorialmente en 49 provincias e cada unha delas
nun nuamero variable de concellos que, na siia maioria
€ con pequenas variacions, perduraron ata hoxe. Gali-
cia foi dividida en catro provincias e, entre 1835 e 1836,
constituironse os novos concellos por agregaciéon de
parroquias, con anterioridade agrupadas maioritaria-
mente en xurisdicions seforiais. Isto supuxo a ex-
tension do réxime municipal & totalidade do territorio
galego, ata entdén unha organizacién politico-adminis-
trativa con débil implantacion no noroeste peninsular
debido ao seu escaso grao de urbanizacion e & for-
taleza do poder sefiorial.

Sinaturas da corporacion e do secretario municipal de Ourense na
acta do xuramento do 5 de outubro de 1835.

Malia iso, as escasas vilas e cidades galegas foran re-
xidas por concellos desde a Idade Media, moitos dos
cales xurdiran como instancias autonomas de poder
coincidindo co renacemento urbano do século XII. Ini-
cialmente, o goberno urbano era exercido asemblearia-
mente polo conxunto da comunidade vecifial, pero ao
longo dos séculos XI111-XIV o poder municipal foi aca-
parado por certos cargos publicos (homes bos, rexedo-
res ...) ocupados por membros das elites locais.

Durante a Idade Moderna (séculos XVI-XVIII), ao
tempo que se avanzaba no recorte da autonomia muni-
cipal iniciado na baixa Idade Media, afondabase no pro-
ceso de oligarquizacion. Moitos cargos de rexedor con-
vertéronse en patrimonio das elites locais, de xeito que
podian transmitirse de pais a fillos, venderse ou com-
prarse.

A instauracion do Estado Liberal na década dos
anos trinta do século XIX supuxo a transformacion
substancial dos concellos a partir de criterios de centra-
lizacion e racionalizacién administrativa. Aplicouselles
unha lexislacion comin que os uniformou organizativa
e competencialmente, a stia autonomia politica e eco-
némica restrinxiuse drasticamente e boa parte das suas
competencias e recursos foron transferidos & Adminis-
tracion central e &s deputaciéns. Tamén viron como se
abolia a patrimonializacién dos cargos e os oficios mu-
nicipais perpetuos, de xeito que desde entén as corpo-
racions pasaron a estar integradas por un namero va-

riable de concelleiros electos en votacion popular, pre-
sididos por un alcalde que, segundo as épocas, foi no-
meado polo goberno ou elixido polos vecifios.

A vida municipal dos séculos XI1X e XX foi reflexo
das turbulencias politicas deste periodo, e de ai a canti-
dade de reformas e contrarreformas que oscilaron, as
mais delas, entre a ampliacion e o recorte da indepen-
dencia municipal respecto do poder central. Paradoxal-
mente, os concellos acadaron un alto grao de autono-
mia durante a Ditadura de Primo de Rivera (1923-1930)
en virtude do Estatuto Municipal de 1924, parcial-
mente en vigor durante a Il Republica (1931-1939), au-
tonomia cortada de raiz pola Ditadura de Franco (1936-
1975). Finalmente, a Constitucion de 1978, que re-
instaurou a democracia e implantou o Estado das Auto-
nomias, devolveu aos municipios un amplo marxe de
independencia e abriu unha etapa na que a Administra-
cion local vén desenvolvendo un papel fundamental na
xestién dos asuntos publicos.

O valor dos arquivos municipais

No Arquivo Histdrico Provincial de Ourense custédianse
varios destes fondos, entre os que destacan os de Ou-
rense e Ribadavia polo seu volume, marco cronolé-
xico (1353-1953) e calidade informativa dos seus docu-
mentos. A través deles pddese cofiecer o funcionamento
dos 6rganos do municipio ou as estratexias politi-
cas dos seus membros; pero ademais, a documentacion
municipal permite achegarse aos mais variados aspec-
tos da vida urbana.

Un repaso a algunhas das numerosas competencias
gue recaeron nos concellos ao longo da Historia, é sufi-
ciente para decatarmonos da cantidade de vias de in-
vestigacion histérica que se nos abren ante un fondo
municipal. Durante as idades Media e Moderna esas
competencias eran moito mais amplas que na actuali-
dade. Un bo nimero delas consérvanas ainda hoxe
(capacidade normativa para regular a vida econémica,
abastos, feiras e mercados, limpeza e proteccion da sa-
lubridade publicas, subministracién de auga, urbanis-
mo e obras publicas ...), pero dende a fin do Antigo Ré-
xime moitas atribucions pasaron a compartirse coa
Administracion central ou provincial (educacion,
sanidade, orde publica, asistencia social...) e coa auto-
némica dende finais do século XX, ou ben foron asu-
midas en exclusividade pola primeira (administracion
de xustiza, alistamento de tropas, fortificacions... ).

En definitiva, os arquivos municipais naceron e cre-
ceron ao compas da vida de vilas e cidades e son teste-
mufios do pasado da comunidade vecifial. Pero o valor
histérico da documentacién antiga non debe levar-
nos a esquecer o valor administrativo destes arqui-
vos e o inestimable servizo que prestan aos concellos e
aos cidadans.

ARQUIVO HISTORICO PROVINCIAL
Rua Hernan Cortés 2, 32005 Ourense
arg.prov.ourense@xunta.es

